
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՍԵՊՏԵՄԲԵՐԻ 30-Ի N 1782-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
Հայաստանի Հանրապետության կառավարությունը որոշում է.

1.  Հայաստանի Հանրապետության կառավարության 2004 թվականի սեպտեմբերի 30-ի <Հայաստանի Հանրապետության  ընդերքի պահպանության և օգտագործման ոլորտի բարելավման առաջնահերթ միջոցառումների մասին> N 1782-Ն որոշման մեջ կատարել հետևյալ փոփոխությունները և լրացումը.
1) որոշման 4-րդ կետը շարադրել հետևյալ խմբագրությամբ`

4. Հայաստանի Հանրապետության էներգետիկայի և բնական պաշարների նախարարին` յուրաքանչյուր եռամսյակը մեկ անգամ, մինչև եռամսյակին հաջորդող ամսվա 15-ը, Հայաստանի Հանրապետության բնապահպանության նախարարությանը, Հայաստանի Հանրապետության կառավարությանն առընթեր պետական եկամուտների կոմիտեին, Հայաստանի Հանրապետության մարզպետներին և Երևանի քաղաքապետին ներկայացնել ամփոփ տեղեկատվություն տրված ընդերքօգտագործման իրավունքի մասին>: 
2) որոշման 5-րդ կետից հանել «Հայաստանի Հանրապետության բնապահպանության նախարարություն ու» բառերը:  

3)  որոշման 6-րդ կետը շարադրել հետևյալ խմբագրությամբ.

«6.  Հայաստանի Հանրապետության էներգետիկայի և բնական պաշարների նախարարին՝ իր իրավասությունների սահմաններում` վերլուծել սույն որոշման 2-րդ, 3-րդ և 5-րդ կետերում նշված եռամսյակային տեղեկատվությունները և մեկամսյա ժամկետում Հայաստանի Հանրապետության կառավարություն ներկայացնել ամփոփ տեղեկանք»:


4) լրացնել նոր՝ 6.1 կետ՝ հետևյալ բովանդակությամբ.

«6.1. Հայաստանի Հանրապետության էներգետիկայի և բնական պաշարների նախարարին՝ սույն որոշման 4-րդ կետով սահմանված տեղեկությունները Հայաստանի Հանրապետության կառավարությանն առընթեր պետական եկամուտների կոմիտեին ներկայացնել էլեկտրոնային եղանակով` Հայաստանի Հանրապետության կառավարությանն առընթեր պետական եկամուտների կոմիտեի նախագահի և Հայաստանի Հանրապետության էներգետիկայի և բնական պաշարների նախարարի համատեղ հրամանով հաստատված կարգով:»:
2. Հայաստանի Հանրապետության էներգետիկայի և բնական պաշարների նախարարին և Հայաստանի Հանրապետության կառավարությանն առընթեր պետական եկամուտների կոմիտեի նախագահին՝ սույն որոշումն ուժի մեջ մտնելուց հետո եռամսյա ժամկետում մշակել և համատեղ հրամանով հաստատել տրված ընդերքօգտագործման իրավունքի և ընդերքoգտագործող կազմակերպությունների կողմից բնoգտագործման վճարների, oրենքով uահմանված դեպքերում` ռոյալթիների վճարումների վերաբերյալ  տեղեկությունների՝ էլեկտրոնային եղանակով փոխանակման կարգը:
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:
ՀԻՄՆԱՎՈՐՈՒՄ
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՍԵՊՏԵՄԲԵՐԻ  30-Ի N 1782-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ 

Անհրաժեշտությունը – 2011 թվականի նոյեմբերի 28-ին ընդունված Ընդերքի մասին Հայաստանի Հանրապետության օրենսգրքի պահանջներից ելնելով` անհրաժեշտություն է առաջացել փոփոխություններ կատարել Հայաստանի Հանրապետության կառավարության 2004 թվականի սեպտեմբերի 30 -ի № 1782-Ն որոշման մեջ: Վերջինիս 1-ին կետով սահմանված հավելվածի համաձայն` ընդերքի պահպանության և օգտագործման ոլորտի բարելավման առաջնահերթ միջոցառումների ծրագրերն արդեն իսկ կատարվել են, հետևաբար անհրաժեշտ է որոշման հավելվածն ուժը կորցրած ճանաչել:

  Հիմք ընդունելով Ընդերքի մասին Հայաստանի Հանրապետության օրենսգրքի 3-րդ հոդվածի 1-ին մասի 8-րդ կետը` անհրաժեշտություն է առաջացել Հայաստանի Հանրապետության կառավարության  2004 թվականի սեպտեմբերի 30-ի № 1782-Ն որոշման 4-րդ կետը խմբագրել:

Հաշվի առնելով Հայաստանի Հանրապետության կառավարության  2001 թվականի հոկտեմբերի 17-ի <Բնապահպանական և բնօգտագործման վճարների մասին> ՀՀ օրենքի կիրարկումն ապահովող միջոցառումների մասին> №986 որոշմամբ հաստատված <Բնապահպանական և բնօգտագործման վճարների հաշվարկման և վճարման> կարգի 4-րդ կետը` ըստ որի բնապահպանական և բնօգտագործման հաշվարկ – հաշվետվությունները ՀՀ բնապահպանության նախարարություն են ներկայացնում բացառությամբ օգտակար հանածոների մասով, անհրաժեշտություն է առաջացել որոշման 5-րդ կետից հանել «Հայաստանի Հանրապետության բնապահպանության նախարարություն ու» բառերը: Անհրաժեշտությւն է առաջացել նաև որոշման մեջ ավելացնել նոր պահանջ տեղեկությունների փոխանակաման ձև սահմանման վերաբերյալ: 

Ընթացիկ իրավիճակը և խնդիրները - Ընդերքի պահպանության և օգտագործման ոլորտում առաջացած խնդիրների,  օրինախախտումների կանխարգելման և  իրավական դաշտի կատարելագործման նպատակով իրականացնել ոլորտի համար առաջնահերթ միջոցառումները:
Տվյալ բնագավառում իրականացվող քաղաքականությունը– Հայաստանի Հանրապետությունում ընդերքօգտագործման ոլորտում իրավահարաբերությունների հստակեցում և կարգավորում: 

Կարգավորման նպատակը և բնույթը – Ընդերքի օգտագործման և պահպանության, ինչպես նաև ընդերքօգտագործման հետ կապված բնության և շրջակա միջավայրի պահպանության  պետական կառավարումն իրականացնելու նպատակով  ընդերքի ոլորտի բարելավման առաջնահերթ միջոցառումների գործընթացի, ինչպես նաև իրավահարաբերությունների հստակեցում:
Նախագծի մշակման գործընթացում ներգրավված ինստիտուտները և անձինք - Իրավական ակտի նախագծումն իրականացվել է Հայաստանի Հանրապետության էներգետիկայի և բնական պաշարների նախարարությունում: 

Ակնկալվող արդյունքը - Ներկայացված նախագծի ընդունման արդյունքում ակնկալվում է ՀՀ ընդերքի պահպանության և օգտագործման ոլորտում լիազոր մարմինների  գործառույթների  իրականացման արդյունավետության բարձրացում:
ԱՐՄԵՆ ՄՈՎՍԻՍՅԱՆ
Տ Ե Ղ Ե Կ Ա Ն Ք
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՍԵՊՏԵՄԲԵՐԻ  30-Ի N 1782-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
«Հայաստանի Հանրապետության կառավարության 2004 թվականի սեպտեմբերի 30-ի N1782-Ն որոշման մեջ փոփոխություններ կատարելու մասին»> Հայաստանի Հանրապետության կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
Տ Ե Ղ Ե Կ Ա Ն Ք
<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՍԵՊՏԵՄԲԵՐԻ  30-Ի N 1782-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ>  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  և ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2004 թվականի սեպտեմբերի 30-ի N1782-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
Ա. ՄՈՎՍԻՍՅԱՆ
Ա Մ Փ Ո Փ Ա Թ Ե Ր Թ
 <ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2004 ԹՎԱԿԱՆԻ ՍԵՊՏԵՄԲԵՐԻ 30-Ի N 1782-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ> ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ առաջարկությունների

	հ/հ
	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացու​թյուն
	Կատարված փոփոխությունը

	Մշտապես գործող տարածքային զարգացման և բնապահպանական նախարարական կոմիտե 

28.03.2013թ.

N 01/24.13/[150214]-13 արձանագրություն
	1) ՀՀ կառավարությանն առընթեր պետական եկամուտների կոմիտեի նախագահի տեղակալ Վ. Միրումյանի առաջարկությամբ լրամշակել որոշման նախագծի 1-ին կետի 2-րդ ենթակետը՝ փոխանակվող տեղեկատվության միասնական ձև սահմանելու համար.

2) ՀՀ վարչապետի խորհրդական Գ. Մալխասյանի դիտողությանը համապա​տասխան՝  որոշման նախագծից հանել 1-ին կետի 1-ին ենթակետը.  

	1. Ընդունվել է:

2.  Ընդունվել է:


	1.Որոշման նախագծում ավելացվել է նոր 6.1 կետ:
2. Որոշման նախագծից հանվել է 1-ին կետի 1-ին ենթակետը:
​​​​​​​​​​​

​​​​​​​​​​​​


Ա.ՄՈՎՍԻՍՅԱՆ













